
Tairiscint i gcomhair rún ó Pharlaimint na hEorpa maidir le Deimhniú Digiteach 
COVID an Aontais

Tá Parlaimint na hEorpa,

– ag féachaint d’Airteagal 3 den Chonradh ar an Aontas Eorpach,

– ag féachaint do Riail 143 dá Rialacha Nós Imeachta,

A. de bhrí go bhfuil sé beartaithe go gcuirfidh an Danmhairg, an Fhionlainn, an tSualainn 
agus Éire deireadh le srianta COVID-19 s’acu; de bhrí go bhfuil an Spáinn anois ag 
caitheamh le COVID-19 mar eindéimeacht seachas mar phaindéim; de bhrí go bhfuil 
ráta vacsaínithe níos mó ná 70 % bainte amach ag AE; de bhrí gur cruthaíodh nach 
bhfuil an t-athraitheach omicron chomh marfach céanna le hathraithigh níos luaithe;

B. de bhrí gur tugadh isteach Deimhniú AE maidir le COVID Digiteach (EUDCC) i mí Iúil 
2021 agus go bhfuil sé molta ag an gCoimisiún gur cheart go leanfadh an deimhniú 
d’fheidhm a bheith aige go dtí an 30 Meitheamh 2023;

C. de bhrí, ón 3 Samhain 2021, gur chuir an Pharlaimint de cheangal ar gach duine dul 
isteach ina háitreabh chun EUDCC a chur i láthair;

1. á mheas gur sásra rialaithe iomarcach é EUDCC lena sáraítear cearta an duine agus 
saoirsí sibhialta;

2. á thabhairt chun suntais nach bealach éifeachtach é EUDCC chun srian a chur ar 
leathadh COVID-19, toisc go bhféadfaidh daoine vacsaínithe an víreas a tharchur go 
fóill;

3. á chur in iúl gur saoth léi EUDCC a úsáid mar cheanglas iontrála;

4. á iarraidh an gCoimisiún agus ar an gComhairle EUDCC a chúlghairm i ngach áit san 
Aontas, mar go bhfuil cur chuige difriúil ag teastáil mar gheall ar an staid 
eipidéimeolaíoch atá ann faoi láthair sna Ballstáit.


